
shivayogadarpaNam

ಶಿವಯೋಗದರ್ಪಣಂ

ಭ್ರುವೋರ್ಮಧ್ಯೇ ಶಿವಸ್ಥಾನಂ ಮನಸ್ತತ್ರ ವಿಲೀಯತೇ .

ಜ್ಞಾತವ್ಯಂ ತದ್ ಪದಂ ದಿವ್ಯಂ ತತ್ರ ಕಾಲೋ ನ ವಿದ್ಯತೇ .. 1..

ಸೂರ್ಯಾಚಂದ್ರಮಸೋರ್ಮಧ್ಯೇ ಮುದ್ರಾಂ ದದ್ಯಾಚ್ಚ ಖೇಚರೀಂ .

ನಿರಾಲಂಬೇ ಮಹಾಶೂನ್ಯೇ ಬ್ರಹ್ಮಚಕ್ರಂ ವ್ಯವಸ್ಥಿತಂ .. 2..

ತತ್ತ್ವಂ ಬೀಜಂ ಹಠಃ ಕ್ಷೇತ್ರಮೌದಾಸೀನ್ಯಂ ಜಲಂ ತ್ರಿಭಿಃ .
ಉನ್ಮನೀ ಕಲ್ಪಲತಿಕಾ ಸದ್ಯ ಏವೋದ್ಭವಿಷ್ಯತಿ .. 3..

ಅತ್ಯಾಹಾರಃ ಪ್ರಯಾಸಶ್ಚ ಪ್ರಜಲ್ಪೋ ನಿಯಮಗ್ರಹಃ .
ಜನಸಂಗಶ್ಚ ಲೌಲ್ಯಂಚ ಷಡ್ಭಿರ್ಯೋಗೋ ವಿನಶ್ಯತಿ .. 4..

ಉತ್ಸಾಹೋ ನಿಶ್ಚಯಂ ಧೈರ್ಯಂ ತತ್ತ್ವಜ್ಞಾನಾರ್ಥದರ್ಶನಂ .

ಜನಸಂಗಪರಿತ್ಯಾಗಃ ಷಡ್ಭಿರ್ಯೋಗಃ ಪ್ರಸಿದ್ಧ್ಯತಿ .. 5..

ಹಠಂ ವಿನಾ ರಾಜಯೋಗೋ ರಾಜಯೋಗಂ ವಿನಾ ಹಠಃ .
ನ ಸಿದ್ಧ್ಯತಿ ತತೋ ಯುಗ್ಮಂ ಮನೀಷೀ ತತ್ ಸಮಭ್ಯಸೇತ್ .. 6..

ನ ದೃಷ್ಟಿಲಕ್ಷಾಣಿ ನ ಚಿತ್ತಬಂಧೋ ನ ದೇಶಕಾಲೌ ನ ಚ ವಾಯುರೋಧಃ .
ನ ಧಾರಣಾ ಧ್ಯಾನ ಪರಿಶ್ರಮೋ ವಾ ಸಮೇಧಮಾನೇಸತಿ ರಾಜಯೋಗೇ .. 7..

ತಾರಕಾಗ್ರಸ್ಥಿತಂ ತೇಜಸ್ತದ್ಬಿಂದುಸ್ಯೂತಿರ್ತೇ ಯದಿ .

ಯೋಗಂ ತಾರಕಮಿತ್ಯಾಹುರ್ಯೋಗಿನೋ ಬ್ರಹ್ಮವಾದಿನಃ .. 8..
ಭಾಲೋರ್ಧ್ವಗೋಲ್ಲಾಟವಿಶೇಷಮಂಡಲೇ
ನಿರಂತರಂ ಚಿದ್ಗಗನೇ ಮಹಾಮನಾಃ .
ಸತಾರಕಂ ವಿಸ್ಫುರದೀಕ್ಷಣೇನ
ವಿಲೋಕಯೇಚ್ಚೇತ್ ಸ ತು ಸಿದ್ಧಿಮಾಪ್ನುಯಾತ್ .. 9..

ದ್ವಾದಶಾಂಗುಲದೂರೇಽಸ್ಮಿನ್ ಶಿರೋದೇಶೇ ಮಹಾಪ್ರಭೇ .

ಪ್ರಾದೇಶಮಾತ್ರವ್ಯಾಯಾಮಂ ಜ್ಯೋತಿಃಪುಂಜಂ ಮಹಾದ್ಭುತಂ .. 10..

ತದ್ದರ್ಶನೇನ ಸತತಮಮೃತತ್ತ್ವಂ ಭವಿಷ್ಯತಿ .

ತಾರಕಂ ದುರ್ಭರಾಂಭೋಧೇಸ್ತಾರಕಂಮೋಕ್ಷಕಾರಕಂ .. 11..

ಅಮನಸ್ಕಾತ್ ಸಿದ್ಧಿರಸ್ಮಾದಭ್ಯಾಸೇನ ಭವತ್ಯಲಂ .

ಅತಿಮೂಢಮತಿವ್ಯಕ್ತಮತಿರಮ್ಯಮನಾಮಯಂ .. 12..

ಆತ್ಮಸ್ಥಾನಂ ಪರಂ ಗುಪ್ತಂ ಜ್ಞಾಯತೇ ಗುರುವಾಕ್ಯತಃ .
ಉನ್ಮೇಷಃ ಪ್ರತಿಪಚ್ಚಕ್ಷುರಮಾವಾಸ್ಯಾಸ್ತಲೋಚನಂ .. 13..

ಅರ್ಧಾವಲೋಕನಂಯತ್ ಸ್ಯಾತ್ ಪೌರ್ಣಮಾಸೀಂ ವದಂತಿ ತಾಂ .

ಆದಿದ್ವಯಂ ಪರಿತ್ಯಜ್ಯ ತೃತೀಯಂತು ಸಮಭ್ಯಸೇತ್ .. 14..

ಪೌರ್ಣಿಮಾದೃಷ್ಟಿಯೋಗೇನ ಸ್ಥಿತ್ವಾ ತಾರಕಲಕ್ಷಣೇ .

ಸಾವಧಾನೇನಯೋಗೀಂದ್ರಸ್ತಿಷ್ಠಚ್ಚೇತ್ ಸ ಸುಖೀ ಭುವಿ .. 15..

ತಾಲುಮೂಲೇ ದ್ವಾದಶಾಂಗುಲ್ಯಗ್ರಭಾಗಸ್ಯ ಮಧ್ಯಮೇ .

ಪುರತೋ ಬಾಹ್ಯಹೀನಂ ಚೇತ್ ತಮೋರೂಪಂ ಪ್ರಕಾಶತೇ .. 16..

ತನ್ಮಧ್ಯಭಾಗೇ ಚಿದ್ಯೋನಿಮನೋದೃಷ್ಟ್ಯಾ ನಿರಂತರಂ .

ವಿಲೋಕಯೇಚ್ಚೇತ್ ತತ್ಕಾಲೇ ಜ್ಯೋತಿಃಪುಂಜಂ ಮಹಾದ್ಭುತಂ .. 17..

ಅಖಂಡೇಂದುಸಮಾಕಾರಂ ಪರಂ ಚಿನ್ಮಯಾತ್ಮಕಂ . ?

ಸತ್ಯಜ್ಞಾನಾನಂದರೂಪಂ ಮಹಾಲಿಂಗಂ ಪ್ರಕಾಶತೇ .. 18..

ಜಪಯೋಗಾನಭಿಜ್ಞಸ್ಯ ಮನಃಸ್ಥೈರ್ಯಂ ನ ಜಾಯತೇ .

ಗುರೂಣಾ ಶಾಂಭವೀ ಮುದ್ರಾ ದತ್ತಾ ಚೇಲ್ಲಭತೇ ಧ್ರುವಂ .. 19..

ವಕ್ತ್ರೇ ಪ್ರಾಣಾನಿಲಂ ಪೂರ್ಯಂ ವಹ್ನಿಸ್ಥಾನಾನಿಲಂ ತಥಾ .

ಆಕುಂಚಯೇದ್ ಗಲಂ ಕಿಂಚಿನ್ನಾದೋ ವ್ಯಕ್ತೋ ಭವಿಷ್ಯತಿ .. 20..

ನಿಸ್ಸಂಶಯೇನ ಮನಸಾ ವರ್ತತೇ ಯದಿ ನಿಶ್ಚಲಃ .
ರಾಜಯೋಗೀತಿ ವಿಖ್ಯಾತೋಯೋಗನಿದ್ರಾಸಮಾಶ್ರಿತಃ .. 21..
ಅಶ್ರುಸಂಪಾತಪರ್ಯಂತಮಾಚಾರ್ಯೈಸ್ತ್ರಾಟಕಂ ಸ್ಮೃತಂ .

ವ್ಯಾಪಾರಶೂನ್ಯೇ ಮನಸಿ ಸ್ಥಿರಯೋಸ್ತಾರಯೋರ್ಬಹಿಃ .. 22..
ಚಾಂದ್ರೀ ಕಲಾ ಚಿದಾಕಾಶಾದಾವಿರ್ಭವತಿಯೋಗಿನಃ .
ಸಮದೃಷ್ಟಿರವಾಗ್ದೃಷ್ಟಿರಿತಿ ?? ತ್ರಿಧಾ .. 23.. ??

ಕಾಕಾಕ್ಷಿನ್ಯಾಯತಸ್ತತ್ರ ಸಮ್ಯಕ್ ಸ್ಯಾದ್ ಬಿಂದುದರ್ಶನಂ .

ಮನಃ ಪವನಯೋಗೇನಯಾವಚ್ಛಕ್ತಿಪ್ರಧಾನಕಂ .. 24..

ತಾವನ್ಮಾತ್ರಂತು ವಿಶ್ರಾಮ್ಯ ಚಿದಾಕಾಶಂ ತು ಲಕ್ಷಯೇತ್ .

ಆಕಾಶೇ ತಿಷ್ಠತೇ ಸೂರ್ಯಃ ಸರ್ವಯೋಗೇಷು ಗೋಪಿತಃ .. 25..
ಲಕ್ಷೈಕಲಗ್ನೇ ಮನಸಿ ಹ್ಯಮನಸ್ಕಂ ಪ್ರಜಾಯತೇ .

ಸಮನಸ್ಕೇ ತು ಸಂಜಾತೇ ಸ್ವರೂಪಂ ಸಂಪ್ರಜಾಯತೇ .. 26..

..ಇತಿ ಶಿವಗೋರಕ್ಷಕೃತ ಶಿವಯೋಗದರ್ಪಣಂ ಸಂಪೂರ್ಣಂ ..

